
PRAEFATIO. 

Decern fere abhinc annos et seriptores latinos 
eogniturus et rei mathematicae studiosus Boetio 
coepi operam dare nee multo post acrius in mathe
matica inprimis eius opera incumbendi auctor fuit 
mihi H a l m i u s ; ad accuratius cognoscendam linguam 
latinam hinc quoque aliquantulum afferri posse ratus. 
Prius tarnen rebus arithmeticis utilem fructum afferre 
me posse putavi, quaeque inveneram publici iuris 
feci libello de Boetii geometría edito1). Opiniones 
meas aggressus est vir doctissimus Mauritius Can
tor2) meque inpulit, u t ; quae minus recte de Boetii 
arte ratiocinandi et computandi statuerat, refellere 
conarer argumentis quam maxime certis3). Pauca 
etiam de geometría Boetii protuli4), quibus a Boetio 
earn profectam non esse comprobaren!. 

*) Gerbert, die Geometrie des Boethius und die indischen 
Ziffern. Erlangen, Biasing 1861. r 

2) Mathematische Beiträge zum Kulturleben der Völker, 
Halle, Schmidt 1863. 

3) Zeitschrift für Mathematik und Physik, IX, S. 73—95, 
145—171, 297 — 330. X, S. 241 — 282. 

4) Neue Jahrbücher für Philologie und Pädagogik. 1863. 
S. 425 — 427. 



IV PRAEFATIO. 

Haec agentėm interroga vit me Halmius, vel-
lemne labores suscipere necessarios ad opera Boetii 
mathematica edenda, nee volentem tantum provo
ca vit sed etiam libris manu scriptis quibus optimis 
potuit ad me missis simul adiuvit. Usus sum igitur 
codicibus Monachii asservatis praestantissimis, qui
bus accesserunt codices Bambergenses non minoris 
notae et über Erlangensis, quem alter tantum codex 
Carnutensis aequat. Cuius rei gratiae mihi agendae 
sunt maximae et H a l m i o ipsi et viris humanissi-
mis et benevolentissimis F ö r i n g e r , T h o m a s Mona-
censibus, S t e n g l e i n Bambergensi, A u t e n r i e t h 
Eiiangensi. Egregiam operam navavit mihi princeps 
B o n c o m p a g n i , cuius summa liberalitate summa 
mea laude digna factum est, ut non solum, quae 
ipse in libris suis manu scriptis habuit, quae in 
aliis codicibus Romanis inventa sunt, quantum opus 
esse visum est, in meum usum possem convertere, 
sed etiam de codicibus, qui Neapoli, Florentiae, 
Veronae custodiuntur, fierem certior. 

Ita instructus rem aggredi ausus sum parum 
fortasse versans quid valerent humeri. Sed occasio-
nem vires intendendi omittere nolui. lam perfeci 
quae perficere mihi proposui. Utrumque Boetii 
opus et quod de arithmetica et quod de música 
composuit, novissime apud nos anno 1570 Basileae 
editum, tribus paene saeculis post rursus profero 
adiecto geometriae.opúsculo. De quibus pauca haec 
videntur monenda. 

Inscriptionem alterius operis Boetii sumpsi ex 
capite quarto libri I. de inst. mus. (p. 192, v. 19): 
in libris, quos de arithmetica institutione conscripsimus, 



PRAEFATIO. V 

unde titulum quoque petitum esse veri simile est, 
qui legitur in códice Bamb. HI. N. 13 (d) ante 
titulorum indicem libri I I de inst, arithm. (p. 72, 
v. 9 var. lect.). Nee obstare mihi videtur, quod 
Boetius in cap. quadragesimo libri I I inst. arithm. 
(p. 137; v. 7) arithmeticam i n t r o d u c t i o n e m se 
terminare dicit. 

Alterius operis ins crip tionem manifestam reddi 
puta vi cum capite décimo libri I I I . de inst. mus. 
(p. 283, v. 9): id, quod institutione musicae ador si 
summ, tum capite sextodecimo eiusdem libri I I I 
(p. 300, v. 2): quod superest musicae institutioni et 
capite séptimo libri V (p. 358, v. 2): quae secundo 
hutus institutionis libro digessimus et infra (v. 9) ex 
secundo hutus institutionis musicae libro et quarto 
pelendum est. Hinc eius opera, qui títulos finxit 
et indices eorum composuit, formula (e. g. p. 225, 
v. 16) de música id est armónica institutione liber orta 
videtur. 

Eorum librorum, quos Boetius de geometría 
scripsisse dicitur, investigare veram inscriptionem 
nihil aliud esset nisi operam et tempus perderé, 
lam inter homines doctos constat, eos libros minime 
Boetio tribuendos esse, quos codices manu seripti 
non pauci praeter duos illos praebent, qui in 
praestantissimis codicibus Erlangensi et Carnutensi 
reperiuntur5). Nee ipsos hos duos libros a Boetio 
compositos esse ego quidem contendo repugnante 
inprimis Cantore. Sub iudice adhuc lis est, quam 

5) Cantor, Mathem. Beiträge. S. 196 — 197. 



VI PRAEFAÏIO. 

tarnen statini ; si legi posset; dirimeret codex Vero-
nensis palimpsestus 38, in quo verum Boetium latere 
putat Blume6). Humanissime et liberalissime Bon-
c o m p a g n i , illustris ille rerum mathematicarum 
fautor effecit; ut codex ille diligentissime inspicere-
tur ; sed adeo difficilis lectu inventus est, ut praeter 
admodum pauca verba nihil transcribí ex eo posset. 
Donee igitur aut acriores oculi; quod vix crediderim, 
aut instruetior ars ; quod fieri posse nemo negaverit, 
in communem usum protulerint, quae Blume investi-
gavit, nihil aliud restat, nisi ut ea ; quae fertur 
Boetii geometría; edatur, quam a r t e m g e o m e t r i -
cam auetorem nominasse testantur loci, quos in pag. 
434 sub voce ars attuli. Quae cum per se nullius 
f ere pretii sit, maximi moment! ad res arithmeticas 
facta est antiquissimis; quae quantum seimus in 
nostris litteris exstant, vestigiis eorum signorum; 

quibus nunc números describimus. Itaque omnem 
impendí operam ; ut Carnutensi quoque códice ipse 
uti possem; neque tarnen fieri potuit ; cum legibus 
non liceret, codicem ilium ex Francogallia ad me 
mitti. 

De libris manu scriptis, quibus usus sum; notarum 
explicationes singulis operibus addidi. Quam maxime 
studui, ut non solum veri Boetii scripta sed etiam 
veram scribendi formam ederem. Omittendi igitur 
erant capitum tituli, quos Boetium scripsisse minime 
est verisimile. Quum tarnen faciliorem operum 
conspectum praebeant, minoribus litteris edendos 

6) Erläuterungen zu den Schriften der röm. Feldmesser. 
S. 65, Anm. 114. 



PRAEFATIO. VII 

censui. In vocabulorum scriptura si cui parum sibi 
constare videatur, quod supponenda et óbtinet, inpar 
et comparare, adsumo et aspicere, alia huius modi 
typis invenerit edita, is meminerit codices me 
secutum esse hac in re maxime varios nee nisi 
magis veri similia assequi potuisse7). Uni tantum 
spatio invitis paene codicibus t litteram servavi reiecta 
c, quae saepissime occurrit. In graecis nominibus 
propriis graecam scribendi rationem sequi malui, 
ex qua et ipsa Ptolomaeus videtur seribenclum. Greo-
metriae libros, cum posteriori tempori attribuendi 
mihi videantur, si qua in re a ceteris Boetii libris 
distabant, non mutavi. Et haud scio an in ipsius 
Boetii operibus corrigendis constantior esse studuerim 
Boetio ipso, cum variationem rerum illum amasse 
non solum easdem sententias eloquendi maxima 
varietas testetur, sed etiam quod promiscue scripsisse 
eum maxime est verisimile t r i a n g u l u s et t r i a n -
g u l u m , p y r a m i d a m et p y r a m i d e m , a tomon 
latinis, oiolovQOv graecis litteris, similia. 

Uncis inclusi quae in pag. 375 verss. 1. 2. 18. 
19. leguntur, nee me fugit includi etiam alia posse; 

velut pag. 383 vv. 5—21, pag. 387 v. 23 et pag. 388 
vv. 1. 2. Sed magis sunt vitiosa illa loca, quam 
ut uncis sąnari possint. In pag. 401 v. 10 post 
longitudine lacuna statuenda est. Intercidit enim 

?) Vel idem. vocabulum eisdem litteris ubique ut redderem 
quam maxime cum intentus essem, tarnen ne oculos laterent 
aliquot menda inpedire nequivi. Nonnulla etiam mutata 
novis argumentis sententia variavit. Quae ut secundum 
scripturam in índice adhibitam emendata habeantur peto. 



Vilt tËAËFATIÖ. 

scamni definitie* Haec tarnen et alia alias fortassê 
explicabo. Nunc operam na vare Boetii opera cogni-
turis equidem volui ; quantam navaverim, iudices 
videant benevoli* 

Scrib. Onoldi m. Maio a. MDCCCLXVII. 

Godofredus Friedlein. 


